
PRESS-RELIZ
"O‘zagroinspeksiya” tomonidan 2022 yilda amalga oshirilgan ishlar va 2023-yildagi ustivor vazifalar to‘g‘risidagi  tahliliy ma’lumot
Tashkilotchi: Qishloq xo‘jaligi vazirligi huzuridagi Agrosanoat majmui ustidan nazorat qilish inspeksiyasi 
O‘zbekiston Respublikasi Qishloq xo‘jaligi vazirligi huzuridagi Agrosanoat majmui ustidan nazorat qilish inspeksiyasi qishloq va suv xo‘jaligi sohasidagi qonunchilik talablariga rioya etilishi yuzasidan vazifa va funksiyalarni amalga oshiradi. Inspeksiya Agrosanoatda Qishloq xo‘jaligi urg‘larini yetishtirishni  nazorat qilish, Qishloq  xo‘jaligida agrotexnik tadbirlar o‘tkazilishini nazorat qilish, Qishloq xo‘jaligiga mo‘ljallangan suv resurslaridan foydalanishni nazorat qilish, Texnikalar holatini nazorat qilish va Chorvachilikda naslchilik ishlarini nazorat qilish yo‘nalishida faoliyat olib boradi.
O‘tgan 2022-yil davomida Qishloq va suv xo‘jaligi sohasida  jami 22 603 ta tekshirishlar o‘tkazilgan. (shundan, 6 dan ortiq tekshirishlar xabardor qilish tartibida amalga oshirilgan).

Tadbirlar davomida aniqlangan qonunbuzilishi holatlari yuzasidan tashkilot va korxonalarning mas’ul mansabdor shaxslariga nisbatan jami 20 mingta holatda ma’muriy huquqbuzarlik to‘g‘risida bayonnomalar rasmiylashtirilgan. 

 3 997 ta holatda  37 mlrd. 253 mln so‘mlik moliyaviy sanksiyalar hisoblangan.

Shu bilan birga, 94 mingdan ortiq ogohlantiruvlar va 4 954 ta taqdimnomalar tegishli tashkilot va idoralarga kiritilgan, 3 ming 491 ta materiallar qonuniy qaror qabul qilish uchun sudlarga va boshqa huquqni muhofaza qiluvchi organlarga yuborilgan.
Shuningdek, 2022-yilning o‘tgan davrida Respublikamizga import qilingan va  chetga eksport qilingan jami  1 mln. tonnaga yaqin don va un mahsulotlari va boshqa turdagi mahsulotlardan namunalar olinib, tahlillar o‘tkazilgan va sertifikatlar rasmiylashtirilgan.
O‘tgan davr mobaynida Jismoniy va yuridik shaxslarning jami 1 ming 441 ta murojaatlaridan 1 ming 227 tasi ko‘rib chiqildi, 48 ming 169 nafar jismoniy va yuridik shaxslar vakillari  qabul qilindi.
2023-yildagi ustuvor vazifalar:

1. 2023-yil hosili uchun 118 ta tumanlardagi yuqori sifatli urug‘lik tayyorlashga ixtisoslashgan korxona va klasterlar o‘rtasida tanlov o‘tkazilishi hamda muvofiqlik sertifikati asosida realizatsiya qilinishini, mahalliy va xorijdan keltirilgan urug‘lar va ko‘chatlarga o‘z muddatida muvofiqlik sertifikati berilishini ustidan nazorat qilish;

2. Irrigatsiya bo‘limlari hamda klaster, fermer, dehqon xo‘jaliklari va boshqa suv iste’molchilari o‘rtasida suv etkazib berish bo‘yicha shartnomalar tuzilishi, qishloq xo‘jaligi mahsulotlarini yetishtirishda davlat byudjetidan subsidiya olib, joriy qilingan suvni tejaydigan sug‘orish texnologiyasidan maqsadli va samarali foydalanishni nazoratga olish;

3. Respublika bo‘yicha 15 ming nafardan ortiq yoshlarga qishloq xo‘jaligi, melioratsiya va yo‘l-qurilish texnikalarini boshqarish xuquqini beruvchi traktorchi-mashinist guvohnomasi berish bo‘yicha amaliy ishlar olib borish;

4. "Qishloq xo‘jaligi mahsulotlari sifatini baholash markazi" davlat unitar korxonasida yangi tashkil etilgan GMO laboratoriyasini halqaro  akkreditatsiya markazidan akkreditatsiyadan o‘tkazish kabi ustivor vazifalar ko‘zda tutilgan.

